
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আষাঢ়, ১৩১৯ ৷৷ যুরোপ-ভ্রমণ । సెసె
লণ্ডনের Albert Hallএর বসিবার ব্যবস্থা মনে পড়ে এবং হিংস্র জন্তুগুলির
জন্য নির্ম্মিত বিবৱাদি দেখিয়া আগ্রার দুর্গের একাংশ স্মৃতিপটে উদিত হয় ।
কেলিসিয়াম পরিভ্রমণ করিতে যাইয়া দেখি, এক স্থানে কতকগুলি বালক খেলা করিতেছে। একটু দাড়াইয়া দেখিলাম, আমাদের দেশের সেই সনাতন ডাণ্ডাগুলি খেলা ; দেখিয়া অত্যন্ত চমৎকৃত হইলাম । কেলিসিয়ামের নিকটেই Roman Forum বা প্রাচীন রোমের ধবংসাবশেষ। এখনও ইহার খনন কার্য্য চলিতেছে ও নিত্য নূতন স্থান আবিষ্কৃত ও প্রত্নতত্ববিদগণের দ্বারা ইতিহাসখ্যাত স্থান বলিয়া নির্দিষ্ট হইতেছে। যে স্থানে ব্রুটাসের বক্ততা হইয়াছিল, যে স্থানে মার্ক এণ্টনি রোমকদিগের প্রতিহিংসানাল প্রজালিত করিয়াছিলেন, যে স্থানে জুলিয়াস সিজারের শাবদাহ হইয়াছিল, যে সব রাস্তা বাহিয়া রোমক সেনানীগণের বিজয়-অভিযান (Triumphs) আসিত, সেই সকল স্থান দেখিতে দেখিতে মনে কতরূপ ভাবের উদয় হয় তাহার। আর কি বর্ণনা করিব ।
এই স্থান হইতে সেণ্ট পিটাস দেখিতে গেলাম । সকলেই জানেন, ইহা পৃথিবীর মধ্যে সর্বাপেক্ষা বৃহৎ ভজনালয়। মন্দিরের সন্মুখে একটা প্রকাণ্ড চাতালের মত । এই চাতাল শত শত স্তস্তে সজিত এবং সেই স্তম্ভগুলির উপর ছাত দিয়া রাস্তার মত করিয়াছে। সেই রাস্তায় দুইখানা গাড়ি পাশাপাশি যাইতে পারে। উপরে প্রায় ১৫০ শত সেণ্টদিগের প্রতিমূর্ত্তি। এই চাতালের মধ্যভাগে একটি প্রকাণ্ড Obelisk স্থাপিত ও দুইপার্শ্বে দুই প্রকাণ্ড ফোয়ারা । এই চাতালের পাশ্বে পোপের রাজ্য ভেটিকানের (Vatican ) প্রবেশদ্বার।
এই চাতাল পার হইয়া কতকগুলি সিড়ি উঠিয়া ভজনালয়ের বারাণ্ডা পাওয়া যায় । মন্দিরের পাঁচটি দ্বার, সর্বমধ্যস্থিত দ্বার বদ্ধ থাকে, মাত্র পচিশ বৎসর অন্তর একবার খোলা হয়। বারাণ্ডার দুই পার্থে দুইটি মূর্ত্তি, একটি ইতিহাস প্রসিদ্ধ সালে মেনের ও অন্যটি কনসট্যাণ্টাইন দি গ্রেটের ।
এই গির্জা যে কত বড় তাহা প্রথম ঢুকিয়া বোধগম্য হয় না। আমার সোথে তাহা বুঝিতে পারিয়া। আমাকে দরজার নিকট দাড়াইয়া সর্বনিকটস্থ স্তম্ভ ও তদুপরিস্থ বালমূর্ত্তি দেখাইয়া জিজ্ঞাসা করিলেন, “এ মূর্ত্তিগুলি কত বড় বোধ হয় ?” আমি আন্দাজ করিয়া বলিলাম, “বোধ হয় তিন ফুট হইবে।” তখন তিনি বলিলেন, “আচ্ছ নিকটে যাইয়া দেখুন।” আমি যতই অগ্রসর হই মনে হয় যেন স্তস্ত পিছাইতেছে ও মূর্ত্তিগুলি বড় হইতেছে! ক্রমে

		 এই পাতা শেষ সম্পাদিত হয়েছে ১৬:০৪টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

